
Mamlakatimizda 2020-2030 yillarda aholini va iqtisodiyotning barcha 

tarmoqlarini suv bilan barqaror ta’minlash, sug‘oriladigan yerlarning meliorativ 

holatini yaxshilash, suv xo‘jaligiea tamoyillari va mexanizmlarini hamda raqamli 

texnologiyalarni keng joriy etish, suv xoʻjaligi obyektlarining ishonchli ishlashini 

ta’minlash hamda yer va suv resurslaridan foydalanish samaradorligini oshirish 

maqsadida Oʻzbekiston Respublikasi Prezidentining 2020-yil 10-iyul dagi PF-6024-

son “Oʻzbekiston Respublikasi suv xo‘jaligini rivojlantirishning 2020-2030-yillarga 

mo‘ljallangan konsepsiyasini tasdiqlash to‘g‘risida” gi Farmoni imzolangan. Shunga 

muofiq yerlarni tekislash ishlarini to‘g‘ri amalga oshirish, shu bilan birgalikda 

mavjud texnikalarni takomillashtirish va resurstejamkor texnikalarni yaratish maqsad 

qilib olingan [1,2,3,4]. 

Dunyoda aholi sonining oshishi, oziq-ovqatga bo‘lgan ehtiyojning ortganligi, 

sanoat ishlab chiqarishning kengayishi, iqlim o‘zgarishi kabi omillar tufayli suv 

resurslariga boʻlgan talab yildan-yilga oshib bormoqda. Oqibatda, jahonning ko‘p 

mintaqalarida suv resurslari tanqisligining tendensiyasi kuzatilyapti. 

Ma’lumki, butun jahonda qishloq xo‘jaligi sohasi suvni eng ko‘p ishlatuvchi 

sanaladi. Shuning uchun, butun jahon ilm ommasi qishloq xo‘jaligida, xususan 

sug‘oriladigan dehqonchilik ekin maydonlarida suvdan tejamli foydalanish, shu 

jumladan, suvni tejaydigan texnologiyalarni keng joriy etishni suv tanqisligini 

yumshatishning eng ustuvor yoʻli sifatida ta’kidlashadi. 

Iste’mol qiladigan suv resurslarining 80 foizi qo‘shni davlatlar hududida 

shakllanadigan Oʻzbekiston suv resurslaridan samarali foydalanish, ayniqsa oxirgi 

yillarda kuchayib borayotgan suv taqchilligini yumshatish maqsadida ekinlarni 

sug‘orishning suvi tejovchi tizimlarini keng joriy qilish va suv resurslarini 

boshqarishda zamonaviy texnologiyalardan foydalanish imkoniyatlarini kengaytirish 

yo‘nalishida mintaqa davlatlari orasida tashabbuskor bo‘layotganini e’tirof etish joiz 

[5,6,7]. 

Ma’lumki, qishloq xoʻjalik ekinlarini sug‘orishni ikki koʻrinishda amalga 

oshirish mumkin. Bularning birinchisi suvning o‘z og‘irligi tufayli yer yuzasi boʻylab 

harakatlanishi yordamida amalga oshiriladigan o‘zi oqar (gravitatsion) sug‘orish 

bo‘lsa, ikkinchisi suvni yuqori bosimda yetkazib berishga asoslangan bosimli 

sug‘orishdir. 

Tomchilatib sug‘orish usuli - ekinning ehtiyojiga mos miqdordagi suvni 

shlanglar yordamida bevosita uning ildiz qatlamiga yetkazib berishga mo‘ljallangan 

muhandislik sug‘orish usulidir [8,9,10,11,12]. 

Ekinlarni yer ustidan sug‘orishning qariyb barcha usullarida (egatlar, 

yomg‘irlatib, cheklar, polosalar) sug‘orish paytida tuproqda suvga bo‘kish va 

sug‘orishdan keyin qurib ketish hodisalari yuz beradi. Sug‘orish paytida tuproqda 

namlikni haddan ziyod ortishi ekinni suvga bo‘ktirsa, sug‘orishlar orasidagi vaqtning 

uzoqligi tuproq qurib ketishiga sabab bo‘ladi va oʻsimlikni suvsiz qoldiradi. 

Navbatdagi sug‘orishda ekin yana suvga boʻkadi, undan keyin esa yana suvsiz 

qoladi, ya’ni ekin bir stress holatdan chiqib boshqasiga tushaveradi. 

Bunday sharoitda ekin hosil yaratish o‘rniga stress holatlardan chiqishga harakat 

qilaveradi va o‘z energiyasini ana shu stress holatlardan chiqib ketish uchun 

sarflayveradi. 

Tomchilatib sug‘orilganda esa suv ekinning ehtiyojiga mos ravishda dalaning 

barcha nuqtalariga bir xilda beriladi, ekinlarning ildizlari joylashgan qatlam bir xilda 

namlanadi. Ekinning ildiz qatlamida doimiy bir xil namlik sharoiti yaratiladi va ekin 

stress holatga tushishining sabablari bartaraf qilinadi. 

Ekinlarni bosimli sug‘orish usullari suvni quvur va shlanglar yordamida bevosita 

ekinlarning joylashgan nuqtalariga yetkazib berishga mo‘ljallangan muhandislik 

sug‘orish usullari sanaladlar. Bosimli sug‘orish usullari safiga tomchilatib, 

yomg‘irlatib va yer ostidan sug‘orish usullari kiradi.  

Demak, tomchilatib sug‘orilganda sug‘orishdan avval ham, keyin ham 

tuproqdagi namlik ekin ehtiyojiga mos bo‘ladi, ekin stress holatga tushmaydi va 

o‘zining energiyasini toʻliq ravishda faqat hosil yaratish va uni ko‘paytirishga 

sarflaydi [13,14,15]. 

 

1 – rasm. Ekinni tomchilatib va egatlab sug‘orilganda tuproq namligi 

o‘zgarishlarining o‘zaro farqlanishi  

Tomchilatib sug‘orilganda suv bilan birga oziq moddalar ham eritilgan holatda 

ekinning ildiz tizimi joylashgan qatlamga yetkazib beriladi, ular behudaga isrof 

bo‘lmay, ekinga to‘liq yetib boradi. 

Dalaning barcha qismidagi ekinlar bir xil suv va bir xil ozuqa oladilar. Natijada 

dalaning barcha qismlarida ekin bir xilda rivojlanadi va barqaror yuqori hosil beradi. 

Xullas, ekinlarni tomchilatib sug‘orilganda mavsum davomida tuproq namligi 

keskin oʻzgarmaydi, ya’ni tuproq o‘ta qurib ham ketmaydi, ortiqcha namlanib ham 

ketmaydi, ya'ni tuproqning namligi kichik oraliqda oʻzgaradi. Tomchilatib 

sug‘orilganda tuproqdagi namlik har doim ekin ehtiyojiga mos bo‘ladi. 

Bugungi kunda respublikamiz nafaqat butun dunyoda soʻnggi yillarda 

kuzatilayotgan suv tanqisligi mavjud. Suv resurslaridan tejab-tergab foydalanish, 

bunda ilgʻor texnologiyalarni joriy etish zaruratini yuzaga keltirmoqda. Ayniqsa, 

Amudaryoning eng quyi qismida joylashgan Qoraqalpogʻiston Respublikasi Buxoro, 

Navoiyning ayrim hududlari va Qashqadaryoning ayrim hududlarida keyingi 

yillardagi suv tanqisligi qishloq xoʻjaligi ekinlarini yetishtiriga jiddiy taʼsir 

koʻrsatmoqda. Bunda suv tejovchi sug‘orish texnologiyalaridan keng foydalangan 

holda suvni tejash orqali mo‘l hosil olishga intilishmoqda va shu kabi suv tejamkor 

sug‘orish texnologiyalari joriy etilmoqda.  

 
 

1 – traktor, 2 – suv idishi, 3 – suv idishi qopqog’i, 4 – telejka, 5 – suv nasosi 

2-rasm. Ko’chma tomchilatib sug’orish agregatining umumiy ko’rinishi 

Bizga ma’lumki bugungi kunda kichik hajmli va qurg‘oqchil hududlarda 

yerlardan unumli foydalanish va yuqori hosil olish maqsadida yangi suv tejovchi 

texnika va texnologiyalarni ishlab chiqish va mavjudlarini takomillashtirish maqsad 

qilib olingan. Ammo kichik hajmli va qurg‘oqchil hududlarda foydalanish uchun bu 

kabi tizim yoki mashinalar bugungi kunda mavjud emas. Biz ushbu muammoni 

yechish maqsadida quyidagi konstruksiyani ishlab chiqdik (2-rasm). 

Tizimning suv saqlovchi qismi suv idishi, tindirgich yoki sisternalardan, suv 

tozalovchi qismi qumli, diskli yoki to’rli filtrlardan, suv yetkazib beruvchi qismi 

nasos qurilmalari, bosh va tarqatuvchi quvurlardan, suv rostlovchi qismi turli 

zadvijkalar, ventillar va fitinglardan, sugʻoruvchi qismi tomizgichli shlanglar yoki 

lentalardan iborat bo’ladi. Bundan tashqari tomchilatib sug’orish tizimlari tarkibiga 

oʻgʻitlovchi moslamalar hamda avtomatik boshqaruv uskunalari ham kiritilishi 

mumkin. O’g’itlovchi moslamalar o’g’it eritmalarini tayyorlash va suvga qo’shish 

qurilmalaridan, avtomatik boshqaruv uskunalari esa boshqaruv kompyuteri va turli 

datchiklardan iborat bo’ladi.  

Tomchilatib sug’orish tizimining suv manbasi sifatida yer usti suvlari 

ishlatilganda tizimning tarkibi uncha oʻzgarmaydi, tarkibga faqat suv idishi - 

tindirgich qoʻshiladi, boshqa qismlar esa odatdagidek nasos qurilmasi, filtr, 

o’g’itlovchi moslama, bosh va tarqatuvchi quvurlar, ulovchilar (kran va fitinglar), 

tomzgichli shlang tomizgichlar kabi qismlardan iborat boʻladi. Tomchilatib sug’orish 

tizimining suv manbasi sifatida yer usti suvlari ishlatilganda tizimning tarkibi uncha 

o’zgarmaydi, tarkibga faqat suv idishi - tindirgich qoshiladi, boshqa qismlar esa 

odatdagidek nasos qurilmasi, filtr, o’g’itlovchi moslama, bosh va tarqatuvchi 

quvurlar, ulovchilar (kran va fitinglar), tomizgichli shlang va tomizgichlar kabi 

qismlardan iborat bo’ladi [16,17,18,19,20]. 

 

3 – rasm. Kichik ekin maydonlari uchun ko‘chma tomchilatib sug‘orish 

agregatining umumiy ko‘rinishi 

Sug‘oriladigan ekin maydonlarining joylashgan o‘rni va ishlatadigan suvining 

sifatiga ko‘ra tizimning tarkibiga kiruvchi qismlarining boshqa turlari ham bo‘lishi 

mumkin. Biz tomondan taklif etilayotgan kichik ekin maydonlari uchun ko‘chma 

tomchilatib sug‘orish agregati ish sifatining yuqoriligi va mehnat sarfining kamayishi 

bilan yuqori ish unumdorligiga egadir. 

